
  Abstract: Таълимда ўқитишнинг инновацион технологияларини интеграциялашуви педагогик 
технология ютуқларидан фойдаланувчи ўқитувчи, ўзи кўникиб қолган анчагина одатдаги иш 
усулларидан воз кечиши, шу билан бирга, педагогик технология имкониятларини чуқур 
ўзлаштириб, ундан ўқув жараѐнида самарали фойдаланиш йўлларини топиш бўйича ижодий 
изланиб бориши зарур. Мақолада  замонавий жамиятда  таьлим  тизимини  ислох   қилиш  масала  
еканлиги  акс  етган. 

Бугунги дунѐ глобал ўзгаришлари барча соҳа бўлгани каби таълим 

соҳасини ҳам инновацион технологиялар билан ѐнма-ѐн тарзида ўзгариши ва 

ўсишини талаб этмоқда. Биз таълимни ўқитишда педагогик технологиялар 

амалиѐтида янги йўл ва воситаларини жадал татбиқ этилаѐтганлигини 

кузатиш мумкин. Бироқ баъзи таълим шакл ва фаоллиги билан фанлараро 

интеграциялашувни таълимий усуллар сифатида ўқитишнинг инновацион 

технологияларини талаб қилади. Мавжуд имкониятдан фойдаланилган ҳолда 

таълимий жараѐнни технологияли лойиҳалаштириш ва режалаштириш, 

фақат технологик билим, кўникма ва мaлакаларга эга бўлган педагог 

ўқитувчилар бажара олиши ҳам ҳақиқатдир.  

Ҳозирги вақтда педагогик технология “Таълим беришнинг техник 

воситалари ѐки компьютердан фойдаланиш соҳасидаги тадқиқотлардек 

қаралмай, балки бу таълимий самарадорликни оширувчи омилларни таҳлил 

қилиш йўли орқали, йўл ва материалларни тузиш ҳамда қўллаш, шунингдек 

қўлланилаѐтган усулларни баҳолаш орқали таълим жараѐни принципларини 

аниқлаш ва энг мақбул йўлларини ишлаб чиқиш мақсадидаги тадқиқотдир”-

деб қаралади.   

Таълимда ўқитишнинг инновацион технологияларини 

интеграциялашуви ўқитишда технологик ѐндашиш ўқитувчи учун бир қанча 

машаққатлар, янги кутилмаган вазиятлар ва талабларни вужудга келтиради. 

Лекин бу ўқитишнинг янги техник воситаларини ишлатиш, янги ахборот 

каналларидан фойдаланиш (катталикларнинг компьютерлашган банки, 

ахборот тармоқлари, видеотехника) тўғрисида бораѐтгани йўқ. Унинг 

моҳияти шундаки, ўқитувчи мустақил равишда ўқув мақсадларини тузиши ва 

уларни мумкин бўлган чегарасигача аниқлаштириши, сўнгра уларни амалга 

оширишдан иборат. Ўқитувчи маҳоратига боғлиқ бўлган омиллардан яна 

бири  педагогик технологияда у ўз имконияти чегарасида етарли даражада 

амалий, шу билан бирга ихчам ва вариантив режалар яратиш лозимлигини 

англатади. Шуни ҳам таъкидлаш лозимки, аниқлаштирилган ўқув 

мақсадларини тузиш, айниқса улар асосида тест топшириқлари фондини 

яратиш бир ўқитувчи уддалайдиган иш эмас. Бу эса ўз навбатида 

ўқитувчилар ва бир нечта педагог ўқитувчиларни ҳамкорликда 

ишлашларини  ҳамда уларни ягона педагогик талаб асосида аниқ мақсад 

йўлида фаолият кўрсатишларини тақозо қилади. Шунингдек, ўқитувчининг 

билимларни баҳолашга ва бу билан боғлиқ ҳолда ўқув жараѐнининг ҳар бир 

қисмига баҳо беришга бўлган муносабатини ҳам ўзгартириши муҳимдир. 

Таълимда ўқитишнинг инновацион технологияларини 

интеграциялашуви педагогик технология ютуқларидан фойдаланувчи 

ўқитувчи, ўзи кўникиб қолган анчагина одатдаги иш усулларидан воз 

кечиши, шу билан бирга, педагогик технология имкониятларини чуқур 

ўзлаштириб, ундан ўқув жараѐнида самарали фойдаланиш йўлларини 

топиш бўйича ижодий изланиб бориши зарур. 

Бугунги янгиланаѐтган Ўзбекистонда Кадрлар тайѐрлаш миллий 

дастури асосида ўқув жараѐнига илғор педагогик технологияларни жорий 

этиш мамлакатимиз таълим тизимини ислоҳ қилишнинг асосий 

кўрсаткичларидан бири сифатида эътироф этилиши бежиз эмас. Чунки 

педагогик технология таълим жараѐнини инқироздан холи этиш, уни бозор 

иқтисодиѐти шароитига мос ҳолда такомиллаштириш ва Давлат таълим 

стандарти талабларига мувофиқ кадрлар тайѐрлашнинг муҳим  омилларидан 

бири бўлиб ҳисобланади.  

Шарқ донишмандлари айтганидек, “Энг катта бойлик – бу ақл-заковат ва 

илм, энг катта мерос – бу яхши тарбия, энг катта қашшоқлик – бу 

билимсизликдир!” 

Шу сабабли ҳаммамиз учун замонавий билимларни ўзлаштириш, 

чинакам маърифат ва юксак маданият эгаси бўлиш узлуксиз ҳаѐтий эҳтиѐжга 

айланиши керак. 

Тараққиѐтга эришиш учун рақамли билимлар ва замонавий ахборот 

технологияларини эгаллашимиз зарур ва шарт. Бу бизга юксалишнинг энг 

қисқа йўлидан бориш имкониятини беради. Зеро, бугун дунѐда барча 

соҳаларга ахборот технологиялари чуқур кириб бормоқда.Педагогик 

технологиядан фойдаланаѐтган кўпгина ривожланган мамлакатлар ўқув 

жараѐнини сифат жиҳатдан янги босқичга кўтаришга эришаѐтганликлари 

ҳаѐтда ўз тасдиғини топмоқда.  

Демак, хулоса қилиб айтганимизда таълимда ўқитишнинг инновацион 

технологияларини интеграциялашуви ўқув мақсадларини белгилаш, жорий 

ва якуний мезоний баҳолаш, репродуктив ўқитишни алгоритм бўйича олиб 

бориш, талабаларни мустақил билим олишга ундаш, ўқув жараѐнини доимо 

ривожланиб борувчи динамик тизим сифатида лойиҳалаш каби ташкилий-

услубий ишларни амалга оширишда катта имкониятлар яратади.  

Бу билан педагогик технологияни жорий этиш тажрибасини ўрганиш ва 

унга ижодий ѐндашиш, ўқув жараѐнини инсонпарварлаштириш, бунда 

ўқувчини суст объектдан фаол субъектга айлантириш, билиш фаолиятининг 

аниқ мақсадларга йўналганлигини ҳамда ўқув жараѐнини ишлаб чиқариш 

жараѐни каби такрорланувчанлигини таъминлашда муҳим аҳамиятга эга 

бўлади. Шунингдек, педагогларда турли шаклдаги топшириқлари тузиш, 

уларни синашда креатив ижодкорлик ва ҳамкорлик  малакалари шаклланади 

ва такомиллашиб боради. Педагогик технология доирасида яратилган турли 

хил дидактик конструкцияларга мурожаат қилиш эса ўқув жараѐнини 

ташкил қилишга оқилона ва ижодий ѐндашишга, бунда педагог ўқитувчилар 

ўз эркинлигига эга бўлиши, дарсда қўлланилган турли шакл, услуб ва 

воситалар самарадорлигини ўзи баҳолашига имконият яратилади. Ҳозирги 

кунда таълим жараѐнида интерактив методлар, инновацион технологиялар, 

педагогик ва ахборот технологияларини ўқув жараѐнида кўллашга бўлган 

талаб кундан-кунга кучайиб бормокда, бундай бўлишининг сабабларидан 

бири, шу вақтгача анъанавий таълимда таълим олувчининг фақат тайѐр 

билимларни эгаллашга ўргатилган бўлса, замонавий технологиялар уларни 

эгаллаѐтган билимларини таълим олувчиларнинг ўзлари қидириб 

топишларига, мустақил ўрганиб, таҳлил қилишларига, ҳатто хулосаларни ҳам 

ўзлари келтириб чиқаришларига ўргатишидадир. Ўқитувчи бу жараѐнда 

шахсни ривожланиши, шаклланиши, билим олиши ва тарбияланишига 

шароит яратади. Шу билан биргаликда бошқарувчилик, йўналтирувчилик 

функциясини бажаради. Таълим жараѐнида таълим олувчилар асосий 

изланувчига айланади. 

Ўзбекистон Республикаси Президенти Шавкат Мирзиѐв 

таъкидлаганидек, “Педагогик маҳорат ва малака даражасига эга бўлган, ўз 

ишида аниқ натижаларга эришган ўқитувчиларга юқори маош тўлаш 

тизимини жорий этамиз. 

Мактаб ўқув дастурларини илғор хорижий тажриба асосида 

такомиллаштириш, ўқув юкламалари ва фанларни қайта кўриб чиқиш, 

уларни халқаро стандартларга мослаштириш, дарслик ва адабиѐтлар 

сифатини ошириш зарур”.  

Бугунги таълим соҳасини ривожи малакали касб эгаларини тайѐрлашда 

замонавий ўқитиш методларида – таълимда инновацион технологияларнинг 

самарадорлигини ошириш йўллари инновацион технологияларнинг ўрни ва 

роли бениҳоя каттадир. Педагогик технология ва педагог маҳоратга оид 

билим, тажриба ва интерактив методлар ўқувчи – талабаларни билимли, етук 

малакага эга бўлишларини таъминлайди. Инновация(инглизча innovation) - 

янгилик киритиш, янгиликдир. Инновацион технологиялар педагогик 

жараѐн ҳамда ўқитувчи ва таълим олувчи фаолиятига янгилик, ўзгаришлар 

киритиш бўлиб, уни амалга оширишда асосан интерактив методлардан 

тўлиқ фойдаланилади. Бу методлар- фикрлаш, ўзаро ҳаракат қилмоқ деб 

юритилади, яъни педагогик таъсир этиш усуллари бўлиб таълим 

мазмунининг таркибий қисмини ташкил этади. Бу методларнинг ўзига 

хослиги шундаки, улар фақат педагог ва таълим олувчиларнииг биргаликда 

фаолият кўрсатиши орқали амалга ошириладиган жараѐндир. 

Бундай педагогик ҳамкорлик жараѐни ўзига хос хусусиятларга эга бўлиб, 

уларга қуйидагиларни ўз ичига қамарб олади: 

Таълим олувчининг дарс давомида бефарқ бўлмасликка, мустақил 

фикрлаш, ижод этиш ва изланишга мажбур этиши;  

уларни ўқув жараѐнида билимга бўлган қизиқишларики доимий 

равишда бўлишини таъминлаши; 

уларнинг билимга бўлган қизиқишини мустақил равишда ҳар бир 

масалага ижодий ѐндошган ҳолда кучайтириши;  

педагог ва таълим олувчиларнинг ҳамиша ҳамкорликдаги фаолиятини 

ташкилланиши. 

Натижада таълимда инновацион технологияларнинг самарадорлигини 

ошириш йўллари таълим муаммоларини ўрганаѐтган ўқитувчилар, илмий-

тадқиқотчилар, амалиѐтчиларнинг фикрича, - бу фақат ахборот технологияси 

билан боғлиқ, ҳамда ўқитиш жараѐнида қўлланиши зарур бўлган техник 

воситалар, компьютер, масофали ўқиш ѐки турли хил техникавий воситалар 

орқали самарадорликка эришиш деб белгиланади. Бизнинг фикримизча, 

педагогик технологиянннг энг асосий негизи - бу педагог-ўқитувчилар ва 

таълим олувчиларнинг белгиланган мақсаддан кафолатланган натижага 

ҳамкорликда эришишлари учун танлаган технологияларига боғлиқ деб 

ҳисобланса тўғри бўлади. Бу билан таълимда инновацион 

технологияларнинг самарадорлигини ошириш,яъни ўқитиш жараѐнида, 

мақсад бўйича кафолатланган натижага эришишда қўлланиладиган ҳар бир 

таълим технологиясининг асосининг фаол бўлишидир.  

Хулоса қилиб айтганда, таълимда инновацион технологияларнинг 

самарадорлигини ошириш йўллари ҳар бир дарс, мавзу, ўқув предметининг 

ўзига хос технологиясига боғлиқ эканлигини инобатга олиш керак бўлади. 

Яъни ўқув жараѐнидаги педагогик технология - бу якка тартибдаги жараѐн 

бўлиб, таълим олувчининг эҳтиѐжидан келиб чиққан ҳолда бир мақсадга 

йўналтирилган, олдиндан лойиҳалаштирилган ва кафолатланган 

самарадорлик натижасига қаратилган педагогик жараѐндир ҳисобланади. 

Юқоридаги фикрларимизни умумлаштирган ҳолда айтишимиз 

мумкинки, мақсадни амалга ошиши ва кафолатланган натижага эришиш, ҳам 

педагог-ўқитувчи, ҳам таълим олувчиларнинг ҳамкорликдаги фаолияти 

ҳамда улар қўйган мақсад, танлаган мазмун, метод, шакл, воситага, яъни 

технологик жараѐнга ва аниқ белгиланган кетма-кетликка боғлиқликдир. 

